
AGENDA 1 : UCAPAN ALUAN YANG DIPERTUA

Yang DiPertua mengucapkan syukur kerana dapat mengadakan mesyuarat agung PIBG ke 37
pada tahun ini, beliau juga mengambil kesempatan untuk mengucapkan terima kasih kepada
para ibubapa diatas kehadiran mereka pada mesyuarat kali ini.

YDP berharap mesyuarat kali ini dapat membincangkan segala isu serta permasalahan yang akan
dibentangkan. Beliau juga berharap segalanya diselesaikan dengan sebaik mungkin dengan kata
sepakat ahli-ahli mesyuarat.

YDP juga telah mengumumkan bahawa mesyuarat pada kali ini tidak akan membuat pemilihan
Jawatankuasa PIBG baru kerana permilihan AJK PIBG hanya dibuat pada setiap dua tahun.

AGENDA 2: UCAPAN PENGETUA

2.2

2.3

Pengetua telah memulakan ucapannya dengan merakamkan ucapan terima kasih kepada AJK
PIBG sesi 2010/2011 yang telah memberi kerjasama serta sokongan kepada pihak sekolah sejak
mesyuarat agung yang lepas. Tambah beliau, AJK telah banyak membantu beliau serta pihak
sekolah dalam menyelesaikan beberapa masalah pada tahun lepas. Sebagai contoh, kes
keretakan bangunan Blok A yang melibatkan 8 kelas, 1 makmal dan 1 dewan kuliah. Bangunan
tersebut telah dapat dibaiki dengan kerjasama AJK PIBG. Tambahan beliau lagi, dengan bantuan
dari PIBG bilik APD sekolah telah dinaiktaraf iaitu penambahan alatan dan penghawa dingin
di bilik tersebut.

Pengetua juga mengucapkan terima kasih kepada PIBG di atas usaha dan sokongan mereka
sehingga berjaya menghasilkan pelajar-pelajar cemerlang dalam Peperiksaan Awam tahun 2010.
Beliau juga telah memaklumkan bahawa bagi tahun 2011/2012 pelbagai rancangan telah diatur,
diantaranya beliau telah merancang untuk mencalonkan sekolah ini sebagai Sekolah Berprestasi
Tinggi (SBT) dengan sasaran Band dari Band 3 kepada Band 1 dan Skor Komposit 85% ke atas.



2.4

2.5

2.6

2.7

2.8

Pengetua juga menerangkan untuk mendapat pengiktirafan sebagai SBT, antara perkara yang
dinilai adalah SKPM pengurusan sekolah dan prestasi pencapaian peperiksaan awam. Pada
masa ini, SMK Raja Perempuan berada di tahap 74.39% dan bagi tahun 2011 beliau
mensasarkan kenaikkan 20% kepada 90%. Pengetua menyatakan bahawa beliau berpuashati

dengan guru-guru yang telah sanggup menyahut cabaran ini, dan mengharapkan sokongan
moral dari PIBG.

Untuk mencapai sasaran SBT, sekolah akan mempunyai banyak rancangan bagi meletakkan RPS
pada satu status. Bila mana pemimpin, guru dan pelajar bertukar ganti, system yang sedia ada
tidak akan tergugat dan terus kekal cemerlang. RPS akan menjadi benchmark kepada sekolah-
selolah lain dengan mempunyai kualiti tersendiri.

Dalam menuju ke arah itu, pada 18 Januari 2011 yang lepas, sekolah ini telah dikunjungi oleh
rombongan dari Kementerian Pendidikan Malaysia, Lembaga Peperiksaan Malaysia, Ketua
Pengarah Pendidikan, Pengarah Pendidikan Negeri dan beberapa wakil dari Jabatan Pendidikan
Daerah negeri Perak bagi melihat pelaksanaan PLBS. Hasil dari lawatan tersebut, rombongan

telah berpuashati dan sekolah ini telah diberi pengiktirafan di atas usaha-usaha yang telah dan
sedang dilaksanakan.

Beliau memaklumkan bahawa pada mesyuarat kali ini, setiausaha PIBG telah menerima usul-
usul dari lbubapa, pihak jawatankuasa PIBG dan pihak sekolah akan menjelas dan
menyelesaikan segala usul yang dibawa. Tambah beliau, pada tahun ini beliau tidak akan
memberi penjelasan kepada usul-usul yang dibawa, tetapi akan diserahkan kepada Penolong
Kanan dan Guru-guru Kanan untuk menjawab dan menjelaskan segala isu mengikut bidang
masing-masing. Ini adalah untuk memberi pendedahan awal kepada PK dan GK sekolah ini. Ini
adalah merupakan satu persediaan awal di dalam memenuhi kriteria SBT yang mementingkan
keterampilan guru dan pelajar.

Beliau memohon kepada semua ibubapa yang hadir mengambil peluang pada mesyuarat kali ini
untuk menyelesaikan sebarang masalah tanpa menunding jari kepada sesiapa.

AGENDA 3: MEMBENTANG DAN MENGESAHKAN MINIT MESYUARAT AGUNG PIBG KALI KE — 36 DAN

3.2

LAPORAN AKTIVITI TAHUNAN SESI 2010/2011

Setiausaha telah membentangkan Minit Mesyuarat Agung PIBG Kali ke — 36 dan Laporan Aktiviti
Tahunan PIBG sesi 2010/2011.

Encik Shahruddin bin Deli telah mencadangkan Minit Mesyuarat Agung PIBG Kali ke — 36 dan
Laporan Aktiviti Tahunan PIBG sesi 2010/2011 disahkan dan disokong oleh Encik Ahmad bin
Hanif. Semua ahli mesyuarat sebulat suara bersetuju untuk mengesahkan Minit Mesyuarat
Agung PIBG Kali ke — 36 dan menerima Laporan Aktiviti Tahunan PIBG sesi 2010/2011.

AGENDA 4: MEMBENTANG DAN MENGESAHKAN LAPORAN KEWANGAN TAHUN 2010

4.1

Bendahari PIBG telah membentangkan laporan dan penyata kewangan PIBG bermula 1 Januari
2010 hingga 31 Disember 2010.



4.2

4.3

44

vii.

Penyata-penyata yang telah dibentangkan iaitu:

Penyata PIBG.

Penyata Kewangan Akademik.

Penyata Kewangan Komputer.

Penyata Kewangan Surau An Nur.

Penyata Kewangan Dewan.

Laporan Kewangan Hari Anugerah Cemerlang 2010.
Laporan Kewangan Hari Anugerah Ko Kurikulum 2010.

Bendahari PIBG memohon sebarang maklumbalas dari ibubapa berhubung pembentangan
penyata-penyata kewangan tersebut, namun tidak mendapat sebarang respon.

Encik Azman bin Mahmud mencadangkan agar laporan dan penyata kewangan yang telah
dibentangkan disah dan diterima. Disokong oleh Encik Munir bin Mustaffa.

AGENDA 5: MEMBAHASKAN USUL

5.1

5.2

Pengetua memaklumkan bahawa pada mesyuarat AJK PIBG yang telah diadakan baru-baru ini.
YDP PIBG telah membentangkan semua pemohonan usul dari ibubapa, namun tiada satu pun
yang boleh dikategori sebagai usul tetapi lebih kepada perkara-perkara yang perlukan
penjelasan. Tambahan beliau, semua perkara-perkara yang telah dimajukan telah diagihkan
kepada PK dan Guru kanan mengikut bidang masing-masing untuk dijelaskan pada mesyuarat
ni.

GURU TIDAK HADIRI MENGAJAR DI KELAS

Encik Daniel Jones meminta penjelasan berhubung terdapatnya sesetengah guru yang tidak
hadir ke kelas. la akan mengganggu pembelajaran murid di sekolah.

Jawapan:

Puan Azizah binti Mat Cha, Penolong Kanan Pentadbiran menjelaskan bahawa jadual relief telah
diadakan bagi mengantikan guru-guru yang terlibat dengan dengan kursus, atau menghadiri
mesyuarat. ‘Student leader’ juga telah pun dipertanggungjawab untuk membantu membuat
persediaan belajar jika guru-guru lewat masuk ke kelas. Selain itu juga, pada awal tahun bahan
pengajaran yang berbentuk modul telah disediakan untuk kegunaan di kelas sewaktu ketiadaan

guru.

CADANGAN SUPAYA KEDUDUKAN PELAJAR DI KELAS DIUBAH

En Daniel Jones meminta agar kedudukan murid di dalam kelas sentiasa diubah bagi memberi
peluang kepada pelajar yang duduk di belakang dapat duduk bahagian di hadapan.

Jawapan:

Pn Azizah memaklumkan bahawa pelan kedudukan tempat duduk pelajar telah disediakan oleh
Guru Tingkatan pada setiap awal tahun dan akan digunapakai sehingga hujung tahun.
Kebiasaannya pelajar akan duduk berdasarkan ketingggian masing-masing- yang rendah
dihadapan dan yang tinggi di belakang. Beliau juga memaklumkan bahawa unit HEM telah
membuat tag pada kerusi dan meja pelajar, ini untuk menentukan setiap pelajar lebih
bertanggungjawab terhadap meja dan kerusi masing-masing. Namun begitu, pelajar-pelajar
akan berpeluang bertukar tempat duduk semasa aktiviti kumpulan yang diadakan semasa P&P.
Pihak pentadbir sekolah akan berbincang atas perkara ini.

PELAJAR DIDAPATI MEMBAWA BANYAK BUKU KE SEKOLAH

En Daniel Jones memaklumkan bahawa pelajar membawa buku yang banyak dan berat
ke sekolah . Beliau mencadangkan supaya pihak sekolah menyediakan loker untuk kemudahan
setiap pelajar.

Jawapan:

Pn Azizah memaklumkan bahawa pihak pentadbir telah berbincang perkara tersebut dan
mereka telah mempertanggungjawabkan kepada Koperasi Sekolah untuk menyediakan loker-
loker dan pelajar perlu menyewa loker yang akan disediakan. Loker-loker tersebut akan
ditempatkan di kawasan berhampiran bilik guru dan pusat sumber.

MENGADAKAN KELAS TUISYEN BERBAYAR

En Shahrudin bin Deli mencadangkan pihak sekolah mengadakan kelas tuisyen berbayar untuk
pelajar Tingkatan 3 dan 5.

Jawapan:

Pn Azizah memaklumkan bahawa tahun lepas kelas tambahan tidak diadakan samada percuma
ataupun berbayar. Ini memandangkan sambutan yang kurang memuaskan dari pelajar-pelajar.
Bagi memastikan kecemerlangan, pihak pentadbir akan memastikan P&P yang lebih berkesan
oleh guru-guru dengan mengadakan pemantauan pengajaran guru-guru di kelas. Selain dari itu
perancangan akademik bagi semua bidang untuk semua subjek telah dan akan diadakan.

TUMPUAN KEPADA CALON-CALON SPM UNTUK SUBJEK TERAS

En Shahrudin bin Deli mencadangkan agar tumpuan diberikan kepada calon-calon SPM dalam
subjek teras bagi melayakkan mereka mendapat tawaran ke IPTA.

Jawapan:

Pn Azizah memaklumkan bahawa perkara tersebut memang telah sedia ada diberi tumpuan.
Guru-guru dan pentadbir telah memberi tumpuan sepenuhnya kepada semua subjek teras dan
elektif untuk memenuhi hasrat ibubapa supaya pelajar lebih cemerlang dan layak ke IPTA.

MEMANTAPKAN PROGRAM MOTIVASI DAN SAHSIAH DIRI

En Shahrudin bin Deli memohon supaya pihak sekolah dapat memantapkan program motivasi
dan kem sahsiah diri. Beliau mencadangkan supaya bantuan diperolehi dari bekas-bekas pelajar
sekolah ini untuk membantu pelaksanaan program-program tersebut.

Jawapan:

Pn Azizah menjelaskan bahawa unit bimbingan dan kaunseling telahpun mengadakan program
motivasi dan kem sahsiah diri pada awal Januari. Selain itu program motivasi untuk Classroom
Leaders pelajar SPM, PMR dan STPM juga telah dirancang. Aktiviti-aktiviti juga dirancang untuk
pelajar perfect score. Program pembangunan insan diadakan pada setiap pagi Jumaat. Bagi
Pelajar Tingkatan 6, motivational talk diadakan sepanjang tahun. Berhubung dengan bantuan
dari bekas pelajar RPS, Guru ICT Bestari akan dipertanggungjawab untuk membuat makluman
perkara tersebut di laman web sekolah bagi mendapat respon dari bekas pelajar RPS.
Di samping itu Dato Tasleem bersedia untuk membantu dalam hal ini dengan menubuhkan
Persatuan Bekas Pelajar RPS.

PEMANTAUAN PENGGUNAAN TELEFON AWAM DAN MENGURANGKAN JUMLAH OUTING
PELAJAR DI ASRAMA

En Hairun Reza bin Ahmad memohon agar pihak asrama sekolah mengawal dan memantau
penggunaan telefon awam yang terdapat di asrama. Ini bertujuan supaya pelajar tidak
menyalahgunakan kemudahan ini dan hanya digunakan untuk tujuan kecemasan sahaja. Beliau
mencadangkan ianya ditempatkan di bawah pemantauan warden atau berhampiran pondok
pengawal. Beliau juga ingin memohon supaya jumlah outing pelajar asrama dikurangkan
daripada 2 kali sebulan kepada 1 kali sebulan. Ini bertujuan untuk mengurangkan kos ibubapa
menjemput dan menghantar pelajar.

Jawapan:

Pn Zuraidah Ahmad Khulaimi sebagai Guru Kanan Hal Ehwal Murid memakiumkan bahawa
pihak sekolah sentiasa memantau perkara tersebut dengan memperingati pelajar-pelajar supaya
tidak menyalahgunakan kemudahan tersebut. Berhubung dengan kebenaran outing bagi pelajar
di asrama, beliau memaklumkan sehingga kini pelajar asrama belum lagi diberi masa untuk
outing kecuali kebenaran untuk balik ke rumah 2 minggu sekali sahaja.

PELAJAR DIBENAR DUDUK SEMASA PERHIMPUNAN

En Abdul Karim Bin Tajudin mencadang supaya pelajar dibenarkan duduk sewaktu perhimpunan.

Jawapan:

Pn Zuraidah memaklumkan bahawa pihak sekolah tidak bersetuju dengan cadangan tersebut
memandangkan perhimpunan hanya mengambil masa lebih kurang 30 minit sahaja dan ia juga
untuk melatih pelajar dalam ketahanan diri. Namun sekiranya terdapat program yang
mengambil masa yang lebih lama, pelajar-pelajar terutamanya yang sakit dibenarkan duduk.

GURU MENGAJAR TERLALU LAJU

En Abdul Karim bin Tajudin memaklumkan bahawa terdapat guru yang mengajar di kelas terlalu
laju sehinggakan 3 bab dapat dihabiskan dalam masa 1 hari.

Jawapan:

Pn Zuraidah memaklumkan bahawa pihak sekolah tidak dapat memastikan perkara tersebut
kerana tidak dinyatakan yang melibatkan subjek apa. Tambah beliau lagi, ia berkemungkinan
berlaku atas tajuk-tajuk KOMSAS untuk subjek Bahasa Melayu. Walabagaimana pun sekiranya
masih yang tidak berpuashati, diminta berhubung dengan pihak pentadbir untuk berbincang.

KEKURANGAN TELEFON AWAM DI ASRAMA

En Abdul Karim bin Tajudin memaklumkan bahawa kekurangan kemudahan telefon awam
di kawasan asrama. Beliau mencadangkan pihak sekolah membuat penambahan kepada
kemudahan tersebut.

Jawapan:
Pn Zuraidah memaklumkan bahawa pihak sekolah telah berhubung dengan pihak TELEKOM dan

maklumbalas yang diterima proses penambahan telefon awam akan diadakan pada bulan Mac
atau bulan Mei.

MENETAPKAN WAKTU MASUK DAN KELUAR SEKOLAH UNTUK PELAJAR
En. Muhammaf Jefferi bin Mat Lazim memaklumkan bahawa anak beliau telah didapati lewat
ke sekolah walaupun beliau sampai pada jam 7.15 pagi. Beliau memohon dari pihak sekolah

menjelaskan waktu sebenar sepatutnya pelajat harus sampai ke sekolah.

Jawapan:

Pn Zuraidah menjelaskan bahawa waktu sebenar setiap pelajar harus berada di perhimpunan

pada 7.20 pagi. Beliau akan menentukan supaya Setiausaha Disiplin untuk memastikan
perhimpunan bermula pada 7.20 pagi.

MEMBUDAYAKAN ADAT KEMELAYUAN DAN NILAI KEISLAMAN KEPADA PELAJAR

En Khairul Anuar bin Abdul Rahman mencadangkan supaya membudayakan adat/adab
kemelayuan di dalam kehidupan seharian pelajar serta disemaikan dengan nilai-nilai keislaman
dalam diri pelajar untuk menghindarkan dari gejala sosial yang semakin meruncing di kala ini.

Jawapan:

Pn Zuraidah memaklumkan bahawa pihak sekolah telahpun sedia ada beberapa program
sedemikian di sekolah terutama bagi pelajar-pelajar yang tinggal di asrama.

KEADAAN TANDAS YANG TIDAK-MEMUASKAN

Pn Roshidah binti Ariffin membuat aduan berkenaan keadaan tandas yang tidak memuaskan.

Jawapan:

Pn Zuraidah memaklumkan bahawa pihak sekolah sentiasa memberi perhatian berhubung
perkara tersebut dari masa kesemasa. Keadaan infrasruktur sekolah yang lama menyebabkan
tandas kelihatan usang dan untuk adalah agak sukar untuk mendapat peruntukan bagi
menaiktaraf tandas-tandas tersebut. Namun pihak sekolah sentiasa menitikberat dan
memantau aspek kebersihan setiap tandas di sekolah ini.

KEKURANGAN KERUSI DAN MEJA DI KANTIN SEKOLAH

Pn Roshidah binti Ariffin membuat memaklumkan bahawa kekurangan kerusi dan meja di kantin
sekolah.

Jawapan:

Pn Zuraidah memakiumkan bahawa pihak sekolah menyedari perkara tersebut, ketika ini hanya
terdapat 18 set kerusi dan meja kafetaria yang baru dipasang dan memerlukan tambahan.

Beliau mencadangkan kepada sesiapa yang sudi sama-sama menyumbang untuk menambah
kerusi dan meja di kantin sekolah.

Pengetua memaklumkan bahawa setakat ini kantin sekolah hanya dapat menampung 400
pelajar pada sesuatu masa bagi sesi pagi dan petang dan ini menyebabkan keadaan sentiasa
sesak. Adalah menjadi harapan beliau supaya kantin ini juga dapat dijadikan tempat proses
pembelajaran. Kerusi yang sedia ada, adalah berkonsepkan kerusi kafeteria yang berharga
RM 700.00 untuk satu set yang boleh memuatkan 4 orang. Kerusi-kerusi yang telah dipasang
adalah sumbangan pelajar dari hasil Jualan Hari Kokurikulum dan juga sumbangan Kelab
Interact. Bagi menjadikan kantin sekolah lebih kondusif sumbangan ibubapa untuk membeli
kerusi-kerusi ini adalah amat-amat dialu-alukan.

HARGA MAKANAN MAHAL DI KANTIN SEKOLAH.

Puan Mahani memaklumkan bahawa beliau dimaklumkan harga makanan dan minuman yang
di jual di kantin sekolah adalah mahal. lanya amat membebankan pelajar-pelajar.

Jawapan:

Pn. Zuraidah memaklumkan teguran itu telah disampaikan kepada penguasaha kantin untuk

menimbang aduan tersebut. Pihak sekolah juga akan memantau perkara tersebut dari masa ke
semasa.

MASALAH PEMBELIAN UNIFORM PERSATUAN

Encik Shamsul Johari yang menanyakan mengenai pembelian uniform Persatuan St. John
Ambulance anaknya. Perkara ini berlaku 2 tahun lepas yang mana duit telah dikutip untuk

pembelian tersebut tetapi sehingga ke hari ini uniform tersebut tidak diperolehi dan wang
tidak dikembalikan. Dia juga dimaklumkan bahawa guru dan pelajar yang bertanggungjawab
atas perkara tersebut tidak lagi berada di sekolah ini.

Jawapan:

Pn. Latipah Ahmad Sudan sebagai guru kanan Kokurikulum memakiumkan bahawa beliau telah
menerima aduan ini pada awal tahun lepas dan perkara ini telah pun dianggap selesai. Tiga
pelajar yang menghadapi masalah yang sama telah pun-dipanggil begitu juga ibubapa masing-
masing . Kesemua ibubapa hadir kecuali Encik Shamsul. Dari penjelasan oleh kesemua pelajar,
pentadbir membuat kesimpulan bahawa pelajar-pelajar ini berurusan sendiri dengan pengerusi
kelab tanpa pengetahuan guru penasihat. Guru penasihat mendapati tiada nama dan catatan
bayaran yang telah dibuat. Puan Latipah juga memaklumkan guru penasihat yang telah pindah
iaitu Puan Kasmah telah pun dipanggil untuk menyelesaikan masalah ini.

Puan pengetua pula memaklumkan mengenai perkara di atas, terdapat dua kemungkinan
perkara ini berlaku. Yang pertama ia mungkin berlaku kerana presiden persatuan yang mana
pelajar tingkatan enam mengutip wang tanpa pengetahuan guru penasihat dan kemungkinan
kedua pelajar memang tidak membayar wang tersebut kerana dari catatan guru didapati pelajar
tersebut memang tidak membuat apa-apa bayaran pembelian. Beliau memberitahu kepada
bapa kepada pelajar ini supaya datang semula ke sekolah dan berbincang lagi masalah ini jika
masih ada rasa ketidakpuasan hati.

LALUAN SEHALA DI HADAPAN SEKOLAH

Encik Shamsul Johari juga mencadangkan supaya jalan sehala di hadapan sekolah beroperasi
hanya waktu puncak sahaja iaitu sewaktu pelajar pulang dari sekolah.

Jawapan:

Pengetua memaklumkan beliau telah mengemukakan aduan, masalah yang menimpa pelajar-
pelajar sekolah mengenai kesibukan jalan di hadapan sekolah. Antaranya, terdapat kemalangan
yang melibatkan pelajar dan orang awam, orang awam dan juga ibubapa meletakkan kenderaan
sesuka hati di parkir pelajar, pelajar terlanggar kereta awam dan tindakan diambil tanpa
merujuk pihak sekolah. Rentetan dari permasalahan ini beliau membuat tindakan sewajarnya
dengan mengadu masalah ini kepada Majlis Pembandaran ipoh. Pihak MBI meletakkan papan
tanda JALAN SEHALA bagi mengekang permasalahan ini dan pengetua tidak mempunyai apa-apa
kuasa terhadap perkara tersebut. Pihak MBI sedang dalam pembinaan benteng di jalan tersebut
bagi mengawal pengguna jalanraya meletakan kereta mereka sesuka hati.

MENYEDIAKAN ALAT PEMBESAR SUARA DI ASRAMA

Encik Lott mencadangkan kepada pihak asrama supaya menyediakan alat pembesar suara bagi
memudahkan memanggil pelajar setiap kali pelawat datang ke asrama.






